ЎЗБЕКИСТОН РЕСПУБЛИКАСИ НОМИДАН
Ҳ У К М

2024 йил октябрь ойининг 24 куни, жиноят ишлари бўйича Ўртачирчиқ туман суди, ўз биносида, очиқ суд мажлисида, раислик қилувчи судья Ж.Х.Норқобилов, судья ёрдамчиси Б.Абиловнинг котиблигида, тарафлардан давлат айбловчиси Ўртачирчиқ туман прокурорининг ёрдамчиси Р.Юсупова, судланувчи Х.хххххххх  ва унинг ҳимоячиси-адвокат Р.Астрақуловнинг иштирокида, Ўзбекистон Республикаси Жиноят кодекси 1261-моддасининг 3-қисми билан судланувчи Умаров Фаррух Фахриддин ўғлига нисбатан 1-1114-2402/247-сонли жиноят ишини кўриб чиқди. 
Хххххххх хххххххх ххххххххх (Хххххххх хххххххх ххххххххх), 28.07.1995 йилда Тошкент вилояти, Ўртачирчиқ туманида туғилган, миллати ўзбек, “Exlusive” ОК раҳбари, Ўзбекистон Республикаси фуқароси, маълумоти олий, судланмаган, оилали,  Ўртачирчиқ тумани, Қорасув м.ф.й., Темирчи кўчаси, 1-уйда яшайди, муносиб хулқ атворда бўлиш ҳақида тилхат эҳтиёт чораси қўлланилган, айблов далолатномаси нусхасини 17.08.2024 йилда олган.  

Суд, судланувчи, жабрланувчи ва гувоҳларнинг кўрсатувларини тинглаб, жиноят иши ҳужжатларини ўрганиб чиқиб, атрофлича текшириб тафтиш қилиб, судланувчи ва тарафларнинг музокара сўзларини, судланувчининг ҳимоя ва охирги сўзларини тинглаб, ишда мавжуд бўлган далилларга баҳо бериб, қуйидагиларни

А Н И Қ Л А Д И :

Судланувчи Х.хххххххх 2024 йил 12 август куни соат тахминан 20:00ларда, Ўртачирчиқ тумани, Қорасув маҳалласи, Темирчи кўчаси, 1-уйда турмуш ўртоғи Умарова Адолат Отабек қизи билан ўзаро оилавий келишмовчилик натижасида жанжаллашиб қолиб, Х.хххххххх ўнг қўли билан А.О.Умаровани  чап қулоқ соҳасига уриб тан жароҳати етказган. 

Судга оид тиббий экспертизасининг 2024 йил 05 сентябрь кунидаги 994-Т-сонли хулосасига кўра, А.О.Умарованинг чап томонлама қулоқ ноғора пардасини перфорцияси-тешилиши, постравматик ўрта отит, ўнг елка соҳасида қонталаш жароҳатлари борлиги аниқланиб, бу тан жароҳатлар ўтмас қаттиқ жисм таъсиридан келиб чиққан бўлиб, ушбу тан жароҳатлари соғлигини 6 кундан кўп, 21 кундан ортиқ бўлмаган вақтга бузилишига сабаб бўлиши, оғирлик даражаси бўйича  соғлиқнинг қисқа муддатга бузилишига сабаб бўлган енгил тан жароҳатлари сифатида баҳоланиши кўрсатилган. 

 Судланувчи Умаров Фаррух Фахриддин ўғли ўзининг жиноий қилмиши билан Ўзбекистон Республикаси ЖК 1261-моддаси 3-қисмида кўрсатилган жиноятни қасддан содир этган.

Судланувчи Х.хххххххх суд мажлисида айбига тўлиқ иқрорлик билдириб, 2023 йил ноябрь ойида Умарова Адолат билан никоҳдан ўтиб,  яшаб келганлигини, турмуши давомида бошида муносабатлари яхши бўлганлигини, бир неча маротаба оилавий келишмовчилик туфайли ўртада жанжал бўлганлигини, 2024 йил 12 август куни соат тахминан 20.00 ларда ишдан уйга қайтиб келган вақтида, онаси Умарова Зиёда унга турмуш ўртоғи Умарова Адолат уйда бўлаётган гапларни яна ота-онасига айтиб юрганлигини, бўлаётган ҳодисаларни эса телефон аппаратига видеога олиб, жўнатиб ўтирганлигини айтганлигини, бу борада  турмуш ўртоғи Адолат билан жанжаллашиб қолганлигини, жахли чиқиб, бир маротаба ўнг қўли билан унинг чап юз соҳасига урганлигини, эртаси куни Адолат чап қулоқ соҳаси оғриб қолганлигини, эшита олмаётганлигини айтганлигини, уни ушбу куни Тошкент шаҳрида жойлашган “Shox Med” клиникасига олиб борганлигини, у ерда эркак шифокор кўриб, қулоқ пардаси тешилганлигини айтиб, муолажа қилиш учун дори ёзиб берганлигини, 2024 йил 15 август куни турмуш ўртоғи отасининг уйига кетиб қолганлигини, оилани тиклаб, агар турмуш ўртоғи истаса уй олиб алоҳида яшашга ҳам рози эканлигини, қилган ишидан пушаймон эканлигини, унга қонуний енгиллик беришни сўраб кўратув берди. 


Судланувчи Х.ххххххххнинг юқорида баён қилинган жиноятни содир этганликдаги айби, ўзининг айбига иқрорлик билдириб берган кўрсатувидан ташқари, қуйидаги далиллар билан ўзининг исботини топди. 

 
Жабрланувчи А.Умарованинг суд мажлисида, 2023 йилда Умаров Фаррух Фахриддин ўғли билан никоҳдан ўтиб, Тошкент вилояти, Ўртачирчиқ тумани, Қорасув мфй, Темирчи кўчаси 1-уйда истиқомат  қилиб келаётганлигини, турмушлари давомида турмуш ўртоғининг онаси ва қириндошлари унга босим утказиб келганлигини, уларнинг аралашуви сабабли турмуш ўртоғи Х.хххххххх билан жанажал келиб чиққанлигини, 2024 йил 12 август куни эса кечки вақтда қайнонаси Умарова Зиёда турмуш ўртоғи Умаров Фарухга уни ёмонлаганлигини, Умарова Фарух ўнг қўл кафт қисми билан чап юз аралаш қулоқ қисмига бир маротаба уриб тан жароҳати етказганлигини, чап қулоқ соҳасида оғриқ пайдо бўлганлигини, қайнонаси турмуш ўртоғи уни урган ҳолатни гувоҳи бўлганлигини, турмуш ўртоғи уни Тошкент шаҳрида жойлашган “Shox Med” клиникасига олиб борганлигини, у ерда тиббий ёрдам кўрсатилганлигини, бу оила билан яшашни истамаслигини, Х.хххххххх билан ажрашмоқчи эканлигини, қайнонаси ва қариндошлари босим утказиб келганлигини, судланувчи Х.ххххххххга қонуний чора кўришни сўраб кўрсатув берди.  
Гувоҳ З.Умарова суд мажлисида, 2023 йил ноябрь ойида фарзанди  Умарова Фарух Умарова Адолат билан бирга никоҳдан ўтиб, биргаликда яшаб келганлигини, Адолат билан ўртада бир неча маротаба оилавий келишмовчлик сабабли гап тортишиш бўлиб турганлигини, 2024 йил 12 август куни уйда бўлган вақтида, келини Адолатни уйидаги бўлаётган ҳодисаларни телефон аппаратига видеога олиб юрганини билиб қолиб, унинг телефон аппаратини олиб, текшириб кўрган вақтида, онасига ҳақиқатдан ҳам уйдаги бўлаётган ҳодисларни видеога олиб, уни ёмонлаб смс ҳабарнома ёзган эканлигини, ушбу куни кечки вақтда фарзанди Фарух уйга келганидан сўнг уни чақириб, бўлган ҳолатни гапириб берганида, Фарух билан ўзаро гап тортишиб, жанжаллашиб қолишиб, Фарух Адолатни урушаётганлигини эшитганлигини билдириб кўрсатув берди.  

Гувоҳ Х.хххххххх суд мажлисида, 2023 йил ноябрь ойида фарзанди  Умарова Фарух Умарова Адолат билан бирга никоҳдан ўтиб, шу кунга қадар юқорида кўрсатилган уйда истиқомат қилиб келганлигини, оилада келишмовчиликлар бўлиб турганлигини, у ўғли келинини ўрганлик ҳолатини кўрмаганлигини, бўлиб утган жанжал ҳақида эшитганлигини билдириб кўрсатув берди.  

Гувоҳ Х.хххххххха суд мажлисида, 2023 йил ноябрь ойида укаси Умаров Фарух Умарова Адолат билан бирга никоҳдан ўтиб, яшаб келганлигини, 12 август куни кечки вақтда уйда бўлганлигини, Адолат ва Фаррух ўртасида бўлган жанжални кўрмаганлигини билдириб кўрсатув берди.  
Судланувчи Х.ххххххххнинг юққорида баён қилинган жиноятларни содир этганликдаги айби, юқоридагилардан ташқари, А.Умарова томонидан берилган ариза, суд тиббиёт экспертиза хулосаси ва жиноят ишида тўпланган бошқа далиллар билан ўзининг исботини топди.
 Суд,  дастлабки тергов органи томонидан Умаров Фаррух Фахриддин ўғлининг жиноий қилмиши Ўзбекистон Республикаси ЖК 1261-моддаси 3-қисми билан тўғри квалификация қилинган деб ҳисоблади. 

Суд, судланувчи Х.ххххххххга жазо белгилашда, унинг айбига қисман иқрорлигини ва қилмишидан пушаймонлигини, яшаш жойидан ижобий тавсифланишини Ўзбекистон Республикаси ЖКнинг 55-моддасига кўра жазони енгиллаштирувчи ҳолатлар деб топиб, Ўзбекистон Республикаси ЖКнинг 56-моддасига кўра жазони оғирлаштирувчи ҳолат йўқ деб баҳолаб, Ўзбекистон Республикаси Жиноят кодексининг 7-моддаси, яъни инсонпарварлик принципи ва Ўзбекистон Республикаси Жиноят кодексининг 8-моддаси, яъни одиллик принципига амал қилиб, Ўзбекистон Республикаси Олий суди Пленумининг 2006 йил 3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли қарорининг 3-бандида “Ўзбекистон Республикаси Жиноят кодексининг 8,54-моддалари мазмунига кўра, жазо адолатли бўлиши - ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига, шунингдек, жазони енгиллаштирувчи ва оғирлаштирувчи ҳолатларга мувофиқ бўлиши керак” деган раҳбарий тушунтиришларга амал қилиб, унга нисбатан Ўзбекистон Республикаси ЖК 1261-моддасининг 3-қисми билан  жазо санкциясида кўрсатилган жарима жазоси тайинлашни жаримани давлат фойдасига ундиришни, эҳтиёт чорасини ҳукм қонуний кучга кирганидан кейин бекор қилишни лозим топади.

Суд, жабрланувчи А.Умаровага ўзига етказилган моддий ва маънавий зарарни ундириш юзасидан келгусида, фуқаролик суд тартибида даъво қилиш ҳуқуқини тушунтириб утишни лозим топди. 

Ўзбекистон Республикаси ЖПКнинг 454-457, 462-463, 465-468, 471-473-моддаларига амал қилиб, суд 
Ҳ У К М   Қ И Л Д И:

Хххххххх хххххххх ххххххххх Ўзбекистон Республикаси Жиноят кодекси 1261-моддасининг 3-қисми назарда тутилган жиноятни содир этганликда айбдор деб топилсин.

Хххххххх хххххххх хххххххххга Ўзбекистон Республикаси Жиноят кодекси 1261-моддасининг 3-қисми билан базавий ҳисоблаш миқдорининг 50 (эллик) баравари миқдорида, 17 000 000 (ўн етти миллион) сўм жарима жазоси тайинлансин.

Жарима давлат фойдасига ундирилсин. 

Хххххххх хххххххх хххххххххга нисбатан қўлланилган  муносиб ҳулқ-атворда бўлиш ҳақида тилхат эҳтиёт чораси ҳукм қонуний кучга киргач бекор қилинсин.

Жабрланувчи А.Умаровага етказилган моддий ва маънавий зарар юзасидан фуқаролик суд тартибида даъво қилиш ҳуқуқи тушунтириб утилсин. 
Ҳукмдан норози тарафлар ҳукм эълон қилинган кундан эътиборан ўн сутка ичида, маҳкум ҳукм нусхасини олган кундан эътиборан шундай муддат ичида, қонуний кучга кирмаган ҳукм устидан апелляция тартибида Тошкент вилоят суди апелляция инстанциясига шикоят бериш, прокурор протест билдириш, ҳукм қонуний кучга киргандан сўнг кассация тартибида Тошкент вилоят судининг кассация инстанциясига шикоят бериш ёки прокурор протест билдиришга ҳақлидирлар.

    (имзо)                      И.Ёриев

“Ҳук нусхаси аслига тўғри”

        Раислик қилувчи

                                             Ж.Норқобилов 

